
Mánudaginn 31. januarmánaðar. 
Nr. 42/1897: Hreppsnefndir Þingvalla- og 

Grafningshreppa 
gegn 

Eyjólfi Guðmundssyni. 

D ó m u r : 
Aritunin á áfrýjunarstefnunni sýnir, að að-

eins annar þeirra manna, er stefnuna birtu fyrir 
hinum stefnda, hefur verið lögskipaður stefnuvott-
ur, en hinn manninn tók stefnuvotturinn með sjer 
»í forföllum hins stefnuvottsins«. Svo er og eigi 
tekið fram í árituninni, hvar stefnan hafi verið 
birt fyrir hinum stefnda. Af þessum sökum, sbr. 
N. L. 1—4—2 og tilsk. 3. júni 1796, 18. og 20. gr., 
er eigi vissa fengin fyrir því, að stefnan hafi ver-
ið Jöglega birt hinum stefnda, sem eigi hefur mætt 
nje mæta látið fyrir yfirdóminum, og verður því 
að visa máli þessu ex officio frá yfirdóminum. 

Þ v i d æ m i s t r j e t t v e r a : 
Máli þessu visast frá yfirdómi. 

Mánudaginn 14. febrúarmánaðar. 
Nr. 25/1897: Vigfús Þórarinsson 

gegn 
Þorvaldi Bjarnarsyni. 

D ó m u r: 
Aðilar máls þessa, Vigfús bóndi Þórarinsson 

og Þorvaldur bóndiBjarnarson, mættu hinn 24. ágúst 
1896 í einkamáli einu fyrir aukarjetti Rangárvalla-

sýslu, sem haldinn var að Steinahellisþingstað; átti 
vitnaleiðsla þá að fara fram i málinu, og mæíti 
Vigfús Þórarinsson fyrir hönd hins stefnda í að-
almálinu, en Þorvaldur Bjarnarsoii mætti sem 
vitni. Þegar dómarinn spurði umboðsmann stefnda, 
Vigfús, um það, hvort hann tæki fraraburð vitn-
anna jafngildan og hann væri eiðfestur, kvað 
hann nei við því, en bað jafnframt leiðbeiningar 
um það, hvort Þorvaldur Bjarnarson, »sem væri 
alþekktur fjandmaður stefnda, og hefði haldíðhon-
um saklausum í fangelsi 1 fieiri vikur, án þess að 
sýslumannsúrskurður hafi verið birtur verjanda í 
því málefni, væri gilt vitni«. Fyrir þessi ummæli 
höfðaði Þorvaldur Bjarnarson meiðyrðamál á móti 
Vigfúsi Þórarinssyni fyrir gestarjetti Skaptafells-
sýslu, og var því ráðið til lykta með dómi rjett-
arins, uppkveðnum 22. maí 1897, á þá leið, að 
Vigfús Þórarinsson á að greiða 20 kr. sekt til 
landssjóðs, eða til vara sæta 6 daga einföldu fang-
elsi, og auk þess í málskostnað 15 krónur. Hin 
átöldu ummæli voru dæmd ómerk. 

Dómi þessurn hefur Vigfús Þórarinsson skotið til 
yfirdómsins með stefnu, útg. 9. júni f. á., og kraf-
izt þess, að hann verði algjörlega sýknaður í mál-
inu og að Þorvaldur Bjarnarson verði dæmdur til 
að greiða hæfilegan málskostnað eptir mati rjett-
arins; en af sinni hálfu hefur Þorvaldur gagnáfrýj-
að málinu með stefnu, 23. júlí f. á., og krafizt 
þess, aðallega, að gestarjettardóminum verði breytt 
þannig, að sektin fyrir hin átöldu ærumeiðandi 
ummæli verði þyngd eptir laganna strangleika, að 
ummælin verði dæmd dauð og ómerk og gagn-

stefndi dæmdur til að greiöa málskostnað fyrir 
báðum rjettum að skaðlausu eða eptir rjettarins 
mati, en til vara hefurhann kraflzt þess, að gesta-
rjettardómurinn verði staðfestur og gagnstefndi 
dæmdur til að greiða hæfilegan málskostnað eptir 
rjettarins mati. 

Eins og drepið hefur verið á hjer að framan, 
komu ærumeiðingar þær, sem eru sakarefni, fram 
fyrir i*jetti við vitnaleiðslu, þar sem aðaláfrýjandi 
var umboðsmaður tyrir annan málsaðilann. Aðal-
áfrýjandi mótmælti því, að vitnisburður gagná-
frýjanda væri tekinn gildur, og rökstuddi mótmæli 
sin með því, að gagnáfrýjandi væri alþekktur 
fjandmaður málsaðilans og að hann hefði haldíð 
honum saklausum i fangelsi í fieiri vikur, án þess 
að sýslumannsúrskurður væri birtur hlutaðeiganda. 
Aðaláfrýjandi notaði þannig að eius rjett þann, 
sem hann hafði sem málflytjandi til þess að leit-
ast við að hnekkja vitnisburði gagnáfrýjanda, og 
verður eigi álitið að orðin »alþekktur fjandmaður*, 
töluð í því sambandi, sem hjer um ræðir, varði 
við lög, sbr. einnig N. L. 1— 13—16 (orðin *>aab-
enbare Uven«). Þar sem aðaláfrýjandi þarnæst 
bar það á gagnáfrýjanda, að hann hefði haldið 
öðrum manni saklausum í fangelsi í fleiri vikur, 
án þess sýslumannsúrskurður hcfði verið birtur 
honum, þá átti hann með þessum ummælum sín-
um við það, sem alkunnugt var og á vitorði allra 
þeirra, er viðstaddir voru, að umgetnum manni, 
er áfrýjandi mætti fyrir í vitnamálinu, var fleiri 
vikur eptir fyrirlagi sýdumanns haldið í gæzlu-
varðhaldi á heimili stefnda, í sakamálsrannsókn 

gegn honum, er síðar var látin falla niður að 
amtmannsboði án málshöfðunar. I ummælunum 
falst þvi ekki, eins og stefndi hefur viljað halda 
fram, aðdróttun að stefnda um, að hann hafi ólög-
lega á sitt eindæmi haldið manninum í tangelsi og 
þannig svipt hann frelsi sinu. Og þó að það hafi 
sannazt með útskript úr dómsmálabók sýslunnar, 
að það sje eigi rjett, að sýslumannsúrskurður um 
gæzluvarðhaldið hafi eigi verið birtnr manninum, 
þar sera úrskurðurinn var, eptir útskriptinni, les-
inn upp fyrir honum jafnskjótt og hann var upp-
kveðinn, þá lá eigi í ummælunum fremur fyrir 
það nein saknæm aðdróttun að stefnda; því að 
stefndi hafði eigi neina sjálfstæða skyldu til að 
sjá um að alls þess væri gætt, er að fangelsuninni 
laut að laga boði. Þess má og geta, að þessi um-
mæli, eins og orðin »alþekktur fjandmaður*, voru 
framfærð af áfrýjanda sem varnaratriði i máli, 
og leitaði hann, sem er ólöglærður alþýðumaður, 
leiðbeiningar dómarans um, hvort atburður sá, er 
þau hermdu frá, eigi væri nægilegur til að hnekkja 
vitnisburði stefnda, en þetta tilefni til ummælanna 
út af fyrir sig virðist nægja til þess, að gjöra það 
að verkum, að ummælin, sem áfrýjandi, eptir þvi 
sem fram er komið í málinu, eigi vissi betur en 
væru sönn, eigi ekki að varða áfrýjanda ábyrgð-
ar, þó að þau væru fremur óhöndulega orðuð. 

Af þessum sökum ber að sýkna áfrýjandann 
með öllu af kærum og kröfum stefnda. Máls-
kostnaður virðist eptir atvikum rjett að falli 
niður. 

Þ v í d æ m i s t r j e t t v e r a : 
Afrýjandi Vigfús Þórarinsson á að vera 

sýkn af kærura og kröfura stefnda, Þorvald-
ar Bjarnarsonar, í máli þessu. Málskostnaður 
f'ellur niður. 

24/1897: Hreppsnefnd Eyrarhrepps 
gegn 

verzlunarstjóra Jóni Laxdal f. hönd 
verzlunar Leonh. Tangs á ísafirði. 

D ó m u r: 
Hinn 25. okt. 1895 lagði hreppsnefndin i Eyr-

arhreppi i ísafjarðnrsýslu aukaútsvar á verzlun 
Leonhards Tangs á ísaflrði fyrir blautfisksverzlun, 
sem Leonhard Tang að hreppsnefndarinnar áliti 
rak í Eyrarhreppi fardagaárið 1895/96 og var 
upphæð útsvarsins 20 kr. Með því að forstjóri 
verzlunarinnar eigi greiddi útsvar þetta, heimtaði 
hreppsnéfndin í Eyrarhreppi að sýslumaðurinn i 
ísafjarðarsýslu tæki gjaldið lögtaki, en með úr-
skurði fógetans uppkveðnum 15. ,jan. 1897, var 
lögtaksbeiðni hreppsnefndannnar hrundið og úr-
skurðaði fógetinn, að lögtaksgjörð fyrir hinu um-
rædda gjaldi skyldi ekki fram fara. Þessum úr-
skurði hefur hreppsnefndin skotið til yfirdórasins 
með stefnu, dags. 26. maímán. f. á., og krafizt 
þess, að fógetarjettarúrskurðurinn verði úr gildi 
felldur, að fógetinn i Isaf'jarðarsýslu verði skyld-
aður til þess að framkværaa hina umbeðnu lög-

